КРАЮ  МОЙ  РОДНЫ,  ЯК  ВЫКЛЯТЫ  БОГАМ…
Краю мой родны! Як выкляты Богам –

Столькi ты зносiш нядолi.

Хмары, балоты. Над збожжам убогiм

Вецер гуляе на волi.

Поруч раскiдалiсь родныя вёскi
Жалем спiкаюцца грудзi! –

Бедныя хаткi, таполi, бярозкi,

Усюды панурыя людзi…

Шмат што зрабiлi iх чорныя рукi,

Вынеслi моцныя спiны.

Шмат iх прымусiлi выцерпець мукi
Пушчы, разлогi, нiзiны.

Кiнь толькi вокам да гэтага люду –

Сцiснецца сэрца ад болю.

Столькi пабачыш ты гора ўсюды,

Столькi нуды без патолi.

У гутарках-казках аб шчасцi, аб згодзе

Сэрца навiн не пачуе,

Сцiснула гора дыханне ў народзе,

Гора ўсюды пануе.

Сцiснула гора дыханне ў народзе,

Гора ўсюды пануе.

Хваляй шырокай разлiлась, як мора,

Родны наш край затапiла…

Брацця! Цi зможам грамадскае гора?

Брацця! Цi хваце нам сiлы?

Брацця! Цi зможам грамадскае гора?

Брацця! Цi хваце нам сiлы?

Краю мой родны! Як выкляты Богам –

Столькi ты зносiш нядолi.

Хмары, балоты. Над збожжам убогiм

Вецер гуляе на волi.

